Avance do Plan director de abastecemento de auga ao contorno xeográfico do Concello de Vigo
1.-Introducción

Nas últimas décadas déronse dous fenómenos que fixeron medrar a demanda de auga para Vigo e o seu contorno:

-Vigo e o seu contorno xeográfico convertéronse no destino final dun proceso migratorio que caracterizou a demografía galega deste período.

-O paso dos anos deixou de sentir no nivel de vida dos habitantes de Vigo e o seu contorno, reflexándose nunha demanda de auga per cápita máis elevada.

De feito, a experiencia dos últimos anos constatou como a capacidade de almacenamento e regulamento da presa de Eiras está próxima ao límite para os consumos actuais e a ETAP de Casal ten a súa capacidade máxima de tratamento (1.300 l/s) moi próxima á demanda actual.

Nesta situación de evidente necesidade de actuación, a UTE-Seragua-FCC como coñecedora do ciclo de auga en Vigo e concesionaria do servicio de augas e en coordinación co Concello de Vigo, propón este avance de Plan director de abastecemento como un documento base para fomentar o diálogo entre administracións e a discusión de alternativas técnicas sobre a base dunha análise razoada.

Redáctase este documento co obxectivo prioritario de adquirir un coñecemento profundo e ordeado da situación actual das infraestructuras de abstecemento de Vigo e o seu contorno, así como preveer as actuacións que sobre este servicio de subministro básico será recomendable realizar para garantizar o abastecemento durante os vindeiros 30 anos.

O ámbito destes traballos abrangue ademais de Vigo aos seguintes concellos: Pontecaldelas, Fornelos de Montes, Soutomaior, Pazos de Borbén, Vilaboa, Redondela, Mos, Porriño, Salceda de Caselas, Cangas, Moaña, Nigrán, Gondomar e Baiona. Contabilizando unha poboación actual uns 450.000 habitantes que, analizada neste estudio municipio a municipio e coas evolucións aquí consideradas se converterán en 30 anos nunha poboación de 631.000 persoas. Poboación que, unida ao crecemento industrial e turístico prvisto demandará segundo as análises realizadas uns 3.000 l/s. Demanda esta que a día de hoxe non existen recursos e instalacións hídricas que sexan capaces de aportala.

2.- Análise da infraestructura existente

A auga que se consome en Vigo e o seu contorno provén do río Oitavén, o río Zamáns e os acuíferos do subsolo. 

O río Oitavén presenta un leito de 28,8 km de lonxitude que drena unha conca de 181,2 km2. Este curso fluvial ofrece potencia con garantía de subministro suficiente para todo Vigo e o seu contorno gracias á elevada pluviosidade que se rexistra na zona.

O recurso hídrico excedentario no río Oitavén é regulado polo encoro de Eiras, de 22 Hm3. O problema da presa de Eiras é que a súa capacidade de almacenamento lle impide regular o caudal que actualmente demanda e, sobre todo, o que demandará (3 m3/s), Vigo e o seu contorno.

A auga da presa de Eiras é traída ata a ETAP de Casal e outros puntos de tratamento (Redondela e Mos fundamentalmente) a través dunha conducción duns 27 km, construída en boa parte en aceiro de carbono e en diámetro de 1.500 mm.

A ETAP de Casal constitúe a base da infraestructura de distribución de auga potable aos municipios de Vigo, Cangas e Moaña. A esta ETAP, situada a cota 136 lle chega o caudal do canal de Eiras unha vez derivados os caudais de subministro a Redondela e Mos.

Vigo ten ademais uns 70 km de rede de fibrocemento de máis de 30 anos que ocasionan a maior parte de roturas e problemas de servicio para os cidadáns, distribuídos por distintos barrios e parroquias.

En canto á infraestructura de almacenamento, Vigo dispón dunha capacidade de almacenamento total de 183.327 m3 distribuídos en 20 depósitos pero cunha particularidade de que tan só 23.850 m3 dos anteriores (un 13%) están por enriba da cota 200.

3.-Propostas de actuación

Sobre a base da análise realizada no presente avance do Plan director, expóñense a continuación as prinicipais propostas de actuación encamiñadas á optimización do servicio e satisfacer a demanda dos municipios de Vigo e o seu contorno:

-Construcción dun novo encoro de 17 Hm3, cunha explotación en combinación coa de Eiras que garantice o subministro de 3 m3/s necesarios para Vigo e o seu contorno xeográfico, utilizando no posible a infraestructura existente.
-Construcción dun novo túnel-sifón en Amoedo, para poder aproveitar a rede de aducción existente transportando os 3 m3/s previstos na demanda.
-Construcción dunha nova ETAP en Santa Mariña dimensionada para un caudal máximo de 1.500 l/s. Esta instalación á parte de aliviar as actuais instalacións de Casal, permitirá dispoñer de auga tratada a unha cota máis elevada.

-Construcción dunha rede de alta capacidade que, partindo da ETAP de Casal mediante un bombeo chegue ao depósito de Sampaio. Desde este punto se propón unha conducción en carga para chegar ata a nova ETAP de Santa Mariña. Desde aquí unha nova impulsión conducirá a auga ata Cotogrande desde onde partirá unha conducción todo por gravidade polas inmediacións do termo municipal, subministrando a puntos estratéxicos ata chegar a Saiáns. Esta liña de alta capacidade se propón cunha capacidade máxima de transporte de 1.500 l/s.

-Renovación das redes de distribución de fibrocemento por redes novas en duncións dúctil.

-Deseño e construcción de 6 novos depósitos de alamacenamento, situados en lugares estratéxicos pola súa cota e proximidade aos puntos de demanda de auga. Estes se localizarían entre as cotas 213 e 326, nos lugares indicados en planos (Cotogrande, campaneiro e Saiáns). O volume de almacenamento que se propón construír nos tres lugares mencionados é dun total de 105.000 m3.

